
D'r Morjesonn entjäje
Text: Mike Kremer, Nils Schreiber

Jetz sin mir hee ald widder
de selve Luff, de selve Leeder
Sekund, Minutt un Stund
bedresse Kaate, neue Rund

‘t weed Zigg, dat hee jet passeet,
weil hee jar nix mih jeiht
De Kaate op der Desch jelaht
hügg weed Jeschichte jemaht

Kumm, mir fahre mem Bagger der Rhing erop
op unentdeckte Wäje
em Föhrerhüüsche Finster op
d’r Morjesonn entjäje
Kumm, mir fahre mem Bagger der Rhing erop
erus, jet Anderes sinn
ohne Baggerföhrersching

Durch Jemös un durch de Heck
Drive-In - ‘ne kleine Snack
Zwei am Lenker, drei om Daach
zick dressig Stunde waach

Mir han kein Täsch un Jepäck
nit ens Jeld enjesteck
weder Atlas noch Kaat
ejal, denn mir han freie Fahrt

Ooooh, d’r Morjesonn entjäje
Ooooh, jet Anderes sinn
Ooooh, op unentdeckte Wäje
Un eins es klor, et jeiht noch nit noh Hus


